
EAEko sektore publikoko ehundaka lantokitan mobilizatu gara, enplegu publikoa
sortu eta behin behineko langileen kontsolidazioa eskatzeko

Larunbat honetan, ekainaren 5ean manifestazioak EAEko
hiriburuetan
Mobilizatzen jarraitzea ezinbestekoa izanik, ekainaren 5ean EAEko hiru hiriburuetako

manifestazioetan parte hartzera animatzen ditugu langileak ardura daukaten agintari, erakunde
publiko eta alderdi politikoei irtenbide egoki bat eskatzeko.

LAB, ELA, CCOO, SATSE, STEILAS eta ESK sindikatuok EAEko mobilizazio dinamika garrantzitsu bat
ari gara gauzatzen. EAEko sektore publikoan enplegu publikoa sortu eta behin behinekotasuna
pairatzen duten 60.000 langileen kontsolidazioa lortzeko beharrezko pausoak eman

ditzatela galdegiten diegu agintari, erakunde publiko eta alderdi politiko desberdinei.

Apirilak 22ko greba aurretik hainbat elkarretaratze gauzatu genituen; ondoren greba egun
arrakastatsua gauzatu genuen; Greba ondorengo erantzun faltaren aurrean, Maiatzak 25ean
Gasteizen manifestazio jendetsua antolatu genuen, Eusko Jaurlaritzari, Eudeli eta Euskal alderdi
politikoei zuzendutako bilera eskaerak gauzatzeko idatziak erregistratzen genituen bitartean. Alderdi
politiko batzuk erantzun digutebilera data proposatuz; EUDELek aldiz gurekin biltzeari uko egin eta
udaletxe bakoitzera zuzentzeko planteatu digu. Eusko Jaurlaritza isilik dago momentuz.

Gaurkoan, ekainak 1, elkarretaratze jendetsuak gauzatu dira ehundaka lan zentruetan. Horrela:

¢ UPV/EHUko campus guztietan elkarretaratzeak egin ditugu

¢ EAEko hiru hiriburuetako udaletxeetan, Bilbo, Gasteiz eta Donostian, ehundaka langilek
babestutako kontzentrazioak errepikatu dira gaur ere. Araba, Gipuzkoa eta Bizkaiko beste
hainbat udaletxetan eta Foru aldunditan ere elkarretaratzeak gauzatu dira.

¢ Administrazio Orokorreko hiru hiriburuetako Eusko Jaurlaritzako egoitza
aurretan, Lanbideko zerbitzu zentraletan eta Osalaneko lan zentruetan ere elkarretaratzeak
egin dituzte.

¢ Osakidetzan 3 lurraldetako ospitale eta osasun zentru nagusienetan egin dira
elkarretaratzeak.

¢ Hezkuntzan ere, elkarretaratze jendetsuak gauzatu dira EAEko hiru lurraldetako ikastetxe,
Haurreskola, sektore eta unibestsitate kanpus desberdinetan.

¢ Garraio publikoari dagokionez, Metro, Eusko tren eta ETS-ko langileek elkarretaratzeak egin

dituzte.
¢ Komunikabide publikoen kasuan, EITBko langileek ere ekimena babestu dute
elkarretaratzeak gauzatuz.

Espainiako Estatuko eta Europako behin-behinekotasun maila handiena daukagu gure sektore
publikoan, %40tik gorakoa eremu guztietan. Zerbitzu publikoen ahultzea eta langile publikoen
prekarizazioa dakarten enplegu politika orokortu hauek, azpikontratazio eta pribatizaziorako
aurretiazko pausu gisa soilik uler daitezke.Erakunde publikoetako agintariek Zerbitzu publikoekin
negozioa egiteko erabaki politikoa hartu eta horretara bideratutako neurriak sustatzen dituzte beraz.

Propaganda adierazpenetaz haratago, gaur gaurkoz ez dugu ez Madrileko ez Gasteizko ez bestelako
gobernu eta erakundeen aldetik, ez eta alderdi politikoen aldetik ere errealitate hau
aldatzeko pauso errealik ematen denik ikusten.

Hori dela eta, bilera eskaerei erantzuten diguten alderdi eta erakunde guztiak bilera formaletan
interpelatzeaz gain, mobilizazio bidezko interpelazioarekin jarraitzea ezinbestekotzat jotzen dugu
grebara deitu genuen sindikatuok. Beraz, sektore publikoko langile guztiak animatzen
ditugu ekainaren 5ean hiru hiriburutan izango diren manifestazioetanparte hartzera.
Manifestazioak goizeko 11.30ean izango dira; Gasteizen Diputazio plazatik; Donostin
Boulevard-etik; Bilbon Arriagatik.

